
71. குறிப்பு அறிதல் - (முகக் குறிப்பால் எண்ணத்தை அறிவது)

கூறாமை நோக்கி, குறிப்பு அறிவான், எஞ்ஞான்றும் மாறா நீர் வையக்கு அணி. 701 ஒருவர் வாய் திறந்து சொல்லாமலே, அவருடைய முகத்தைப் பார்த்து, அவர் உள்ளக் கருத்தைப் புரிந்து கொள்கின்றவன், உலகத்துக்கு எப்போதும் ஆபரணம் போன்றவன்.

ஐயப்படாஅது அகத்தது உணர்வானைத்

தெய்வத்தோடு ஒப்பக் கொளல் ! 702 சந்தேகப்படாமல், ஒருவனுடைய எண்ணத்தை உணரக் கூடியவனைத் தெய்வத்துக்குச் சமமாக மதிக்க வேண்டும்.

குறிப்பின் குறிப்பு உணர்வாரை, உறுப்பினுள் யாது கொடுத்தும், கொளல் ! 703 ஒருவருடைய முகம், கண் இவற்றின் குறிப்பால் உள்ளக் கருத்தைப் புரிந்து கொள்ளக் கூடிய திறமைசாலிக்கு நிலம், வீடு, பதவி, பொருள் எதைக் கொடுத்தாவது அவரை மன்னர் தம்மிடம் வைத்துக் கொள்ள வேண்டும்.

குறித்தது கூறாமைக் கொள்வாரொடு, ஏனை உறுப்பு ஒரனையரால், வேறு. 704 ஒருவர் மனதில் எண்ணியதை அவர் கூறாமலே குறிப்பால் அறிந்து கொள்ளக் கூடியவர் உருவத்தில் எல்லாரையும் போல இருந்தாலும், அறிவினால் மேம்பட்டவராக இருப்பார்.

குறிப்பின் குறிப்பு உணராஆயின், உறுப்பினுள் என்ன பயத்தவோ, கண்? 705 ஒருவருடைய முகத்தையும் கண்ணையும் கொண்டு அவருடைய கருத்தைப் புரிந்து கொள்ள முடியாவிட்டால் கண் இருந்தும் என்ன பயன்?

